
 

                                                                                       

 

 
Skikrinsstyret@ 
Øvrige tillitsvalde@ 
 
          
Sakshand.: YT/IF  Dato: 21.04.2016  Arkivk.: styret/møter/protokoll/15-17 
 
 
 
 
 
Stad:    Skei, Thon Jølster Hotell 
Tidspunkt:   Onsdag 20. april 2016, kl. 17.00-21.00 
 
Andre opplysningar: Fellesmøte med Skikrinsstyret og greinkomitèane frå kl. 17.00-18.00. 
 
Rammeprogram:  Kl. 17.00-18.00:  Fellesmøte med styret og øvrige tillitsvalde 
    Kl. 18.00-21.00: Møte i SFSK sitt arbeidsutval 
    Kl. 18.00-21.00: Møte i SFSK alpinkomiteen 
    Kl. 18.00-21.00: Møte i SFSK hopp- og kombinertkomiteen 
    Kl. 18.00-21.00: Møte i SFSK langrennskomiteen 
        (NB! Møtet i langrennskomiteen er utsett til  
        04. mai 2016).   
Sakliste  
 
REFERATSAKER 
SAK 52 15-17 Godkjenning av innkalling og sakliste 
SAK 53 15-17 Godkjenning av protokoll nr. 03 15-17 frå møte i Skikrinsstyret 
 
DISKUSJON- OG VEDTAKSAKER 
SAK 54 15-17 Handlingsplanarbeid i Sogn og Fjordane Skikrins 
SAK 55 15-17 Trenarressursar i Sogn og Fjordane Skikrins 
 
RAPPORTERING 
SAK 56 15-17 Rekneskap 2015 
SAK 57 15-17  Rekneskap pr. 13.04.2016 
 
ORIENTERINGSSAKER 
SAK 58 15-17 Vårmøtet 2016 
 
 
EVENTUELT 
 

PROTOKOLL MØTE NR. 04 I SKIKRINSSTYRET, 2015-2017 



 

                                                                                       

 

 
TIL STADES:  Inge Fænn (AU), Finn Årdal (AU), Hallvard Nygård (AU), Atle Hamar (AK), 

Gunnar Fannemel (HKK), Oddmund Lefdal (LK), Per Lambrecths (AK), Per 
Asbjørn Felde (AK), Jan Inge Årdal (HKK), Lars Kveen (HKK), Lars Brekke 
(HKK), Even Hole (krinstrenar alpint) og Yngve Thorsen (adm.). 

 
FORFALL: Arthur Hegrenes og Reidun Hegrenes. 
 
MERKNADER: Av ymse årsaker måtte langrennskomiteen utsette sitt planlagde 

møte. Oddmund Lefdal (nestleiar LK) representerte langrennskomiteen på 
fellesmøtet. Det vert kalla inn til nytt møte i langrennskomiteen 04. mai 
2016. 

 
REFERENT:  Yngve Thorsen 
 
 

    
 
REFERATSAKER 
SAK 52 15-17 Godkjenning av innkalling og sakliste 
   Bakgrunn 
   Innkalling og sakliste er sendt ut på førehand. 
 
   VEDTAK 
   Skikrinsstyret godkjenner innkalling og sakliste. 
 
SAK 53 15-17 Godkjenning av protokoll nr. 03 15-17 frå møte i Skikrinsstyret 
   Bakgrunn 
   Protokoll frå styremøte nr. 03 15-17 er sendt ut på førehand. 
   Protokollen er også lagt ved som eige vedlegg. 
 
   VEDTAK 
   Skikrinsstyret godkjenner protokoll nr. 03 15-17. 
 
DISKUSJON- OG VEDTAKSAKER 
SAK 54 15-17 Handlingsplanarbeid i Sogn og Fjordane Skikrins 
   Bakgrunn 
   Viser til vedtak i Sak 49 15-17: 
 

Skikrinsstyret gjer vedtak om å legge til rette for eit felles styre- og 
  komitèmøte våren 2016. Tema for møte skal m.a. vere prosess  
  knytt til arbeidsdeling i Skikrinsstyret og komitèane. 

 
Styreleiar følgjer opp saka saman med adm. 
 
I samband med oppfølging av dette vedtaket legg ein opp til ein prosess 

 knytt til definering av ansvarsområde på overordna- og tiltaksnivå i 
  respektive komitèar, samt i Skikrinsstyret. 

 
Sogn og Fjordane Skikrins sin Handlingsplan 2015-2016 er vedlagt. 

 
    



 

                                                                                       

 

 
VEDTAK 
Skikrinsstyret gjer vedtak om at AU og greinkomitèane definerar 
ansvarsområde på overordna- og tiltaksnivå i gjeldande handlingsplan. 
Tiltaket skal følgjast opp ifbm. neste møte i respektiv komitè. 

 
SAK 55 15-17 Trenarressursar i Sogn og Fjordane Skikrins 
   Bakgrunn 
   Viser til utgreiing og vedtak i Sak 34 15-17 og Sak 48 15-17. 
 
   I samband med handsaminga av handlingsplanen drøfta Skikrinsstyret 
    moglegheitene for evt. å tilsette fleire trenarressursar i skikrinsen. Dette  
    med bakgrunn i dei gode erfaringane frå tilsetjinga av Even Hole som  
    krinstrenar i alpint. 
 
   I første omgang er denne drøftinga spesielt retta mot trenararbeidet i 
    langrenn på krins- og klubbnivå. 
 
   Tiltaket kjem m.a. som ein følgje av dei positive erfaringane knytt til tilsetting 
    av trenarressurs i alpinkomiteen. 
 
   Inge Fænn innleia på saka saman med krinstrenar i alpint Even Hole. 
 

VEDTAK 
Skikrinsstyret tek saka til orientering, og oppmodar spesielt 
langrennskomiteen å arbeide vidare med ein modell knytt til tilsetting 
av trenar for krinslaga i langrenn. 
 
Vidare oppmodar Skikrinsstyret langrennskomiteen å vurdere dagens 
krinslagsmodell, opp i mot andre aktuelle modellar. 
 
Aktuelle problemstillingar til vidare drøfting kan vere; 
 
- uttak til krinslaget i langrenn 
- opne samlingar i tillegg til evt. uttak 

 
Skikrinsstyret presiserar at det er langrennskomiteen sjølv som gjer endeleg 
vedtak i høve til vidare prosess. 

 
RAPPORTERING 
SAK 56 15-17 Rekneskap 2015 
    Bakgrunn 
    Rekneskapen for 2015 er sendt ut tidlegare. 
    Adm. presenterte rekneskapen. 
     

Nøkkeltal: 
 
   Avsetning 2015-2016 

Alpinkomiteen     kr.             75 000,-   
 



 

                                                                                       

 

 
Driftsinntekter samla    kr.   3 674 195,- 

 
Driftskostnader samla    kr. 3 608 389,- 
 
Resultat samla for skikrinsen:    kr.              65 805,- 

 
Total EK pr. 31.12.2015:     kr.    1 074 774,- 

 
- AU EK pr. 31.12.2015:     kr.         619 643,-  
- Langrennskomiteen EK pr. 31.12.2015:   kr.             211 770,-  
- Alpinkomiteen EK pr. 31.12.2015:   kr.             155 263,-  
- Hopp- og komb. komiteen EK pr. 31.12.2015:   kr.              88 094,-  

 
   VEDTAK 
    Skikrinsstyret godkjenner rekneskapen for 2015, med ei avsetning i 
    alpinkomiteen på kr. 75 000,- frå 2015 til 2016.  
 

I tråd med administrasjonen si anbefaling gjer Skikrinsstyret vidare vedtak 
  om at skikrinsen sitt samla overskot på  kr. 65 805,- i 2015 vert lagt til 

skikrinsen sin totale eigenkapital. Og at økonomisk underskot/ overskot i AU 
og greinkomitèane pr. 31.12.2015 vert trekt i frå evt. lagt til i høve til 
spesifisert eigenkapital i balanserekneskapen: 
 
- Alpinkomiteen;    kr.  60 474,- (overskot pr. 31.12.2015) 
- Hopp- og komb. komiteen: kr.  20 488,- (overskot pr. 31.12.2015) 
- Langrennskomiteen:  kr.   74 742,- (overskot pr. 31.12.2015) 
- AU:    kr - 89 900,- (underskot pr. 31.12.2015)

  
SAK 57 15-17  Rekneskap pr. 13.04.2016 
    Bakgrunn 
    Rekneskapsrapport pr. 13.04.2016 er vedlagt. 
    Adm. la presenterte rapporten. 
 
   VEDTAK 
    Skikrinsstyret tek saka til orientering. 
 
ORIENTERINGSSAKER 
SAK 58 15-17 Vårmøtet 2016 
   Bakgrunn 
   Skikrinsstyret har tidlegare fastsett at Vårmøtet skal avviklast på 
    Skei v/ Thon Jølster Hotell, torsdag 09. juni 2016. Ein har også gjort vedtak 
    om at ein skal legge til rette for ein regional anleggskonferanse våren 2016.  

 
I samråd med styreleiar og leiar i anleggskomiteen legg ein no til rette for at 
Vårmøtet og anleggskonferansen skal avviklast etter kvarandre v/ Thon 
Jølster Hotell torsdag 09. juni 2016. 

    
   Vidare har ein innleia eit samarbeid med Sogn og Fjordane Fylkeskommune 
    vedr. avvikling av anleggskonferansen.  
 

Førebelse tema m/ foredragshaldarar for anleggskonferansen er: 



 

                                                                                       

 

 
- Opning av anleggskonferansen 

v/ Jan Heggheim (S. og Fj. Fylkeskommune) 
 

- «Snow for the future» 
v/ Marit Gjerland (NSF) 

 
- Felles heiskortsystem for alpinanlegga i Sogn og Fjordane  

v/ (manglar foredragshaldar p.t.) 
 

- Drift og utvikling av snøproduksjonsanlegg  
v/Mats Mørch (Tryvann Skisenter/ Alpinanleggenes Landsforening) 

 
- Generell løypepreparering/ kravspesifikasjon til drift av skianlegg 

v/ Per Nymoen (NSF) og Johannes Haukåssveen (Ringsaker Almenning) 
 

- Universell tilrettelegging av skianlegg frå eit brukarperspektiv 
v/ Asle Sande (Sogn og Fjordane Skikrins/ NAV Hjelpemiddelsentralen) 
 

- Utvikling og opparbeiding av anlegg for langrennscross/ skileik 
v/ Erik Aas Andersen (NSF) 
 

- Salting av skiløyper 
v/ Anders Fortun (Sognefjellet Sommarskisenter) 
 

- Utvikling av rulleskiløyper 
v/ Yngve Thorsen 
 

- Info. om statlege tilskotsordningar; 
o spelemiddelordninga v/ Atle Skrede (S. og Fj. Fylkeskommune) 
o spelemidlar til utstyr v/ Marit Gjerland (NSF) 
o programsatsingsmidlar v/ Marit Gjerland (NSF) 

             
- Rekruteringsanlegg/ plastlegging av hoppbakkar 

v/(manglar foredragshaldar p.t.) 
 

- Skilting og parkeringsproblemataikk i skianlegg 
v/ Jo Tore Kristoffersen (S. og Fj. Fylkeskommune) 

 
   I samband med Vårmøtet har ein forøvrig engasjert Kristin Roset som 
    foredragshaldar på fellesdelen. Tema for Roset sitt innlegg er knytt til Sunn 
    Idrett. 

 

Førebelse rammer for Vårmøtet/ Anleggskonferansen 2016: 
 
Torsdag 09. juni 2016 
- Kl. 13.00 – 17.00   Anleggskonferanse 
- Kl. 18.00 – 21.00   Vårmøtet 2016 

o Kl. 18.00 – 19.00  Fellesdel, Sunn Idrett v/ Kristin Roset 
o Kl. 19.00 – 21.00  Vårmøtet Alpint  
o Kl. 19.00 – 21.00  Vårmøtet Hopp- og kombinert 

 



 

                                                                                       

 

o Kl. 19.00 – 21.00  Vårmøtet Langrenn 
 

VEDTAK 
 Skikrinsstyret tek saka til orientering. 

 
EVENTUELT 
 
 
 
Med venleg helsing 
Sogn og Fjordane Skikrins 
 
Inge Fænn (s)       Yngve Thorsen (s) 
Leiar        Adm. sjef 



 

                                                                                       

 

 

Vedlegg SAK 53 15-17 Godkjenning av protokoll nr. 03 15-17 frå møte i 
                                                   Skikrinsstyret  

 
 
Skikrinsstyret @ 
 
          
Sakshand.: YT/IF  Dato: 29.01.2016  Arkivk.: styret/møter/protokoll/15-17 
 
 
 
 
 
Stad   Skei, Thon Jølster Hotell 
Tidspunkt:  Onsdag 27. januar 2016, kl. 17.00-21 .00 
 
Sakliste  
 
REFERATSAKER 
SAK 38 15-17 Godkjenning av innkalling og sakliste 
SAK 39 15-17 Godkjenning av protokoll nr. 02 15-17 frå møte i Skikrinsstyret 
SAK 40 15-17 SFSK AK protokoll nr. 03 15-17 
 
RAPPORTERING 
SAK 41 15-17  Rekneskapsrapport pr. 31.12.2015 
 
DISKUSJON- OG VEDTAKSAKER 
SAK 42 15-17 Skipolitisk Dokument, Norges Skiforbund 
SAK 43 15-17 Handlingsplan, Sogn og Fjordane idrettskrins 
SAK 44 15-17 Idrettskrinstinget, val av utsendingar 
SAK 45 15-17 Snøproduksjon – kostnader straum 
SAK 46 15-17 Snøproduksjon – anleggssituasjonen i vinter 
SAK 47 15-17 Søknad om programsatsingsmidlar til rulleskianlegg 2016 
SAK 48 15-17 Tilsetjing av trenarressursar i skikrinsen 
SAK 49 15-17 Handlingsplan – arbeidsfordeling 
SAK 50 15-17 Bankkonto Heidersteikn 
 
ORIENTERINGSSAKER 
SAK 51 15-17  Resultat frå Norges Skiforbund si klubbundersøking 
 
EVENTUELT 
 

PROTOKOLL MØTE NR. 03 I SKIKRINSSTYRET, 2015-2017 



 

                                                                                       

 

 
TILSTADES:  Inge Fænn, Finn Årdal, Reidun Hegrenes Hallvard Nygård, Atle Hamar, 
    Arthur Hegrenes, Gunnar Fannemel og Yngve Thorsen (adm.). 
 
FORFALL: Asle Sande 
 
MERKNADER:  
 
REFERENT:  Yngve Thorsen 
 
 

    
 
REFERATSAKER 
SAK 38 15-17 Godkjenning av innkalling og sakliste 
   Bakgrunn 
   Innkalling og sakliste er sendt ut på førehand. 
 
   VEDTAK 
   Skikrinsstyret godkjenner innkalling og sakliste. 
 
SAK 39 15-17 Godkjenning av protokoll nr. 02 15-17 frå møte i Skikrinsstyret 
   Bakgrunn 
   Protokoll frå styremøte nr. 02 13-15 er sendt ut på førehand. 
   Protokollen er også lagt ved som eige vedlegg. 
 
   VEDTAK 
   Skikrinsstyret godkjenner protokoll nr. 02 15-17. 
 
SAK 40 15-17 SFSK AK protokoll nr. 03 15-17 
   Bakgrunn 
   Protokoll frå møte nr. 03 15-17 i alpinkomiteen er vedlagt. 
 
   VEDTAK 
   Skikrinsstyret tek protokollen til orientering. 
 
RAPPORTERING 
SAK 41 15-17  Rekneskapsrapport pr. 31.12.2015 
   Bakgrunn 
   Rekneskapsrapport pr. 31.12.2015 er utsendt på førehand. 
   Adm. la fram rapporten. 
 
   Prognosar nøkkeltal for Sogn og Fjordane Skikrins (pr. 31.12.2015) 
 

- Stipulert resultat AU/ ADM: kr – 89 904,- 
- Stipulert resultat alpinkomiteen: kr 50 000,- (etter evt. avsetning). 
- Stipulert resultat hopp- og kombinertkomiteen: kr. 20 000,- 
- Stipulert resultat langrennskomiteen: kr. 65 000,- 
- Stipulert resultat totalt: kr. 45 000,- 
- Driftsinntekter totalt: kr 3 749 195 
- Driftskostnader totalt: kr 3 583 876,- 

 



 

                                                                                       

 

 
Ein skal elles merke seg at det negative resultatet på avdelinga AU/ adm. 
er knytt til eit «overforbruk» av økonomiske midlar i samband med 
Skikrinstinget. På dette prosjektet har ein brukt ca. kr. 50 000,- meir enn 
budsjettert (utdeling av heidersteikn, trykking av årsmelding, og overnattng 
til styret og gjester). Vidare er alle kostnader med ny 
representasjonsbekledning ført på styret/ adm. Dette gjeld også 
greinkomitèane sine klede. 

 
Adm. tek atterhald om mindre justeringar i talgrunnlaget med bakgrunn i at  
rekneskapen for 2015 ikkje er ferdigstilt p.t. 
 

   VEDTAK 
   Skikrinsstyret tek saka til orientering, og gjer vidare vedtak om at  

alpinkomiteen kan gjere ei avsetning på kr. 75 000,- frå 2015-2016. 
  Avsetninga er knytt til vidare drift av prosjekt «Krinstrenar Alpint». 

 
DISKUSJON- OG VEDTAKSAKER 
SAK 42 15-17 Skipolitisk Dokument, Norges Skiforbund 
   Bakgrunn 
   Sogn og Fjordane Skikrins er tilsendt høyringsframlegg til Skipolitisk 
    Dokument for perioden 2016-2020 (vedlagt). 
 
   Som hjelpemiddel til handsaming av dokumentet finn ein presentasjon som 
    gjev ein oversikt over dokumentet. 
 
   I samband med Sak 51 15-17 så finn ein også resultat frå Norges Skiforbund si 
    klubbundersøking for Sogn og Fjordane Skikrins. Resultata frå 
    klubbundersøkinga, kan leggast til grunn ved vurdering om framlegg til mål 
    for kommande periode, er dekkande for dei utfordringar og ynskjer laga har 
    gjeve tilbakemelding på. 
 
   Høyringsfristen er sett til 10. februar 2016.  
 
   VEDTAK 
   Skikrinsstyret er av den oppfatning at Norges Skiforbund har lagt opp til 
   faglege og politiske interessante rammer for Skipolitisk Dokument 
    kommande planperiode. 
    
   Det faglege (LTAD-modellen/ SUM) og empiriske 
    (klubbundersøkinga) grunnlaget for dokumentet er basert på 
    grundig og godt arbeid av dei ulike arbeidsgruppene. 
 
   Med bakgrunn i Klubbundersøkinga presiserar Skikrinsstyret at rolla til 
    Skikretsane bør styrkast ytterlegare i organisasjonen. Jamfør 
    Klubbundersøkinga går det klart fram at Skikretsane har ei særdeles viktig 
    rolle i høve til laga, og laga er på si side (jamt over) svært godt nøgde med  
   korleis Skikretsane løyser sine oppgåver på alle områder. 
 
   Ein ser det vidare som viktig at ein på forbundsplan også startar ein  
   prosess knytt til større grad av samordning av terminlistene mellom 
    skiforbundet og skiskyttarforbundet.  



 

                                                                                       

 

 
Dette med bakgrunn i årvisse kollisjonar mellom langrenn si nasjonale KM 

  helg, og skiskyttarane sine regionale meisterskap (begge desse arrangementa 
  er datostyrt av respektive forbund). 

 
Desse kollisjonane medfører at ein misser relativt mange aktuelle utøvarar 

 til begge arrangementa. For Sogn og Fjordane Skikrins sin del medfører 
  kollisjonen eit redusert deltakartal på KM i langrenn, stipulert til ca. 
             50 utøvarar. 

 
Endeleg innspel til dokumentet vert med bakgrunn i drøftingar og 

  Skikrinsstyret sine presiseringar utarbeida av styreleiar i samarbeid med 
  adm. 

 
SAK 43 15-17 Handlingsplan, Sogn og Fjordane idrettskrins 
   Bakgrunn 
   Idrettskrinstinget 2016 vert avvikla i Florø 09. april. I samband med tinget 
    skal ein vedta Handlingsplan 2016-2020 for idretten i Sogn og Fjordane. 
 
   Sogn og Fjordane idrettskrins ynskjer innspel frå m.a. særkrinsane i 
     utforming av planen. M.a. ynskjer ein innspel på innhald, prioriteringar, mål 
    og/ eller delmål på innsatsområde. Ein har dessverre svært kort frist på 
    høyringa, og idrettskrinsen må ha aktuelle innspel i hende seinast fredag 29. 
    januar 2016. 
 
   VEDTAK 
   Skikrinsstyret gjer følgjande vedtak i saka: 
 
   Skikrinsstyret viser til tilsendt framlegg til Handlingsplan for perioden 
    2016-2020, samt det gjeldande handlingsprogrammet for perioden 
    2014-2016. 
 
   I samband med Idrettskrinstinget i førre periode vart det vedteke, etter m.a. 
    sterke signal frå tinget at den klart viktigaste oppgåva for 
    idrettskrinsen var å betre dei økonomiske rammevilkåra for idretten i 
    Sogn og Fjordane. Skikrinstyret er fortsatt av den oppfatning at dette må  
    bli sett på som det viktigaste området også i ny handlingsplan. 
 
   Noko av bakgrunnen for ei slik prioritering er m.a. knytt til at ein, over tid, 
    har sett ei negativ utvikling i høve til økonomiske ressursar m.o.t. 
    tilrettelegging og utvikling av aktiviteten i fylket. Dette omhandlar m.a. at ein 
   samla, på krinsplan, ser ein nedgang i stillingsprosentane i særkrinsane. 
 
   Vidare opplever ein at ulike rammeoverføringar sjeldan eller aldri vert 
    indeksregulerte. På den måten er det ein reell nedgang i ei tid då ein veit at 
    pengestraumen til idretten sitt sentraledd har auka monnaleg. Idrettskrinsen 
    må difor i større grad arbeide aktivt for at krets-/ regionalledda i idretten får 
    ta større del i desse sentrale ressursane. 
 
   For særkrinsane er det viktigare med betra økonomiske rammevilkår for å  
    utvikle kjerneaktiviteten, framfor fellesfaglege tiltak,  
 



 

                                                                                       

 

 
som på den andre sida indirekte går ut over dei økonomiske vilkåra i krets/ 

  regionalledda sin kjerneaktivitet. 
 

Det er vidare grunn til bekymring når ein ser utviklinga på Idrettens Hus, 
 og nedbygginga som har skjedd der dei siste åra. Idrettens Hus skal vere eit 
  tungt fagmiljø for idretten i fylket, men no er fagmiljøet i ferd med å forvitre, 
  m.a. med bakgrunn i særdeles dårlege økonomiske rammevilkår for mange 
  små og store særidrettar. 

 
   Ein meiner difor at det i programmet må komme fram ei tydlegare 
    prioritering i kapittel nummer 6 «Prioriteringar», og ein føreslår at ein 
    i dette kapittelet legg opp til følgjande prioritering: 
 

1) Gode rammevilkår for idretten i fylket 
2) Sterke utviklings- og kompetansemiljø for unge utøvarar 
3) Engasjere fleire kvinner og unge trenar- og leiarroller 
4) Eit idrettstilbod som femnar ungdom sine ynskje 
5) Ein kunnskaps- og verdibasert idrett som speglar mangfaldet i samfunnet 

 
   Ein er vidare av den oppfatning at anleggsutvikling er og skal vere eit viktig 
    fokusområde for idretten i fylket. Og ein registrerar i handlingsplanen at  
    idrettskrinsstyret m.a. skal opprette eit eige anleggsutval for å styrke 
    utvikling og samhandling innanfor anleggsområdet. 
 
   Skikrinsstyret tykkjer at denne tilnærminga er interessant, men ser det 
    likevel som viktig at ein i det vidare arbeidet er tydlege på følgjande; 
 

- mandat 
- forankring 
- samansetjing 

 
SAK 44 15-17 Idrettskrinstinget, val av utsendingar 
   Bakgrunn 
   Idrettskrinstinget 2016 vert avvikla i Florø 09. april. 
 
   I høve til vedtak i Sak 10 i samband med Skikrinstinget 2015, har 
    Skikrinstinget gjeve styret fullmakt til å velje representantar og delegatar til 
     alle forbund- og krinsting i perioden. 
 
   Det er i tillegg planlagt fagseminar i Florø 08. april. 
 
   Sogn og Fjordane Skikrins kan stille med 5 representantar på 
     idrettskrinstinget. 
 

Idrettskrinsstyret minner om NIF si lov 2-4 (Kjønnsfordeling) der det m.a.  
heiter: 
 
Ved val/oppnemning av representantar til årsmøte/ting samt medlemmer til 
styre, råd og utval i NIF og NIF sine organisasjonsledd, skal det veljast 
kandidatar/representantar frå begge kjønn. 
 



 

                                                                                       

 

 
Samansettingen skal vere høvesvis i samsvar med  kjønnsfordelinga i 
medlemsmassen, likevel slik at det skal vere minst to representantar frå 
kvart kjønn i styre, råd og utval mv. med meir enn 3 medlemmer.  

 
I styre, råd og utval mv. som har 2 eller 3 medlemmer, skal begge kjønn 
vere representert.  

  Varamedlemmer tel ikkje med ved utrekning av kjønnsfordelinga. 
    

VEDTAK 
Skikrinsstyret gjer vedtak om følgjande representasjon i samband med 
Idrettskrinstinget 2016; Inge Fænn, Hallvard Nygård, Hege Venes, Åsa 
Lerum og Gunnar Fannemel. Vara: Finn Årdal og Reidun Bergheim. 

 
SAK 45 15-17 Snøproduksjon – kostnader straum 
   Bakgrunn 
   Sogn og Fjordane Skikrins har fått innspel frå Langeland Skisenter å vurdere 
    om ein som overordna organisasjonsledd, bør legge grunnlag for eit arbeid 
    retta mot aktuelle straumleverandørar i Sogn og Fjordane. Føremålet med 
    innspelet er å arbeide for reduserte straumkostnader knytt til produksjon av 
    snø.   
 
   Anlegga i fylket som produserar snø vert avrekna etter ein «industritariff», 
    med ein eigen nettariff for den toppbelastninga anlegget har hatt ila. av ein 
     time i kvar enkelt månad. Denne utgjer ca. kr. 15 000,- inkl. mva for kvar 
    oppstart/ månad. 
 
   Jf. opplysningar som skikrinsen har fått tilsendt har Langeland Skisenter, 
    Jølster Skisenter og Sunnfjord Skisenter alle same tariffen. Og mest truleg 
    har dei andre skianlegga med snøproduksjonsanlegg same belastninga. 
 
   Med bakgrunn i utgreiing ber adm. Skikrinsstyret ta stilling til om skikrinsen 
    bør legge til rette for eit arbeid, der målet er å arbeide fram reduserte 
    straumkostnader ved produksjon av snø. 
 
   VEDTAK 
    Skikrinsstyret gjer vedtak om å kartlegge dagens situasjon blant anlegga i 
    fylket som har snøproduksjon. Utarbeida dokumentasjon skal leggast fram 
    og drøftast i samband med skikrinsen sitt arrangør- og anleggsseminar våren 
    2016. 
 
   Halvard Nygård og Arthur Hegrenes følgjer opp saka saman med adm. 
 
SAK 46 15-17 Snøproduksjon – anleggssituasjonen i vinter 
   Bakgrunn 
   I Sogn og Fjordane har ein relativt mange skianlegg med 
    anlegg for snøproduksjon. Av anlegg som har snøproduksjon kan ein m.a. 
    nemne Sogn Skisenter, Jølster Skisenter, Sunnfjord Skisenter, Langeland 
    Skisenter, Ullsheim Skisenter, Harpefossen Skisenter og Stryn Skisenter. Dei 
    fleste av desse har fått spelemidlar til realisering av snøproduksjonsanlegg. 
 
 



 

                                                                                       

 

 
   Snøsituajonen i fylket er ofte usikker, og spesielt tidleg i sesongen er det 
    viktig at anlegga med snøproduksjon nyttar kuldeperiodane til å få lagt snø. 
 
   Denne sesongen viser det seg at fleire av dei nemnde anlegga, av ulike 
    grunnar, ikkje har fått produsert nok snø. Sjølv om ein har hatt relativt lange 
    periodar med gode produksjonstilhøve. 
 

Bakgrunnen for utfordringane viser seg å vere knytt til tekniske vanskar som 
følgje av at anlegget ikkje har vore «testkøyrt» før sesongstart, manglande 
driftsorganisasjon, økonomiske utfordringar etc. 
 
Leiar i alpinkomiteen, Atle Hamar, ber difor Skikrinsstyret vurdere aktuelle 
strategiar/ tiltak som kan setjast i verk for å betre situasjonen for aktuelle 
anlegg. 

 
VEDTAK 

  Skikrinsstyret gjer vedtak om at Sogn og Fjordane Skikrins skal legge til rette 
  for eit regionalt arrangør- og anleggseminar med fokus på snøproduksjon. 
  Seminaret skal avviklast våren 2016. 

 
Leiar i anleggskomiteen følgjer opp vedtaket saman med adm. 

 
SAK 47 15-17 Søknad om programsatsingsmidlar til rulleskianlegg 2016 
   Bakgrunn 
   Tal rulleskibrukarar vert stadig fleire og stadig yngre. Gjennom øyremerking 
    av midlar til utvalte rulleskianlegg gjennom Kulturdepartementet (KUD) sitt 
    anleggspolitiske program, signaliserast det eit ynskje frå staten om å bidra til 
    tilrettelegging for rulleskiaktivitet i trygge former. KUD har difor lyst ut 28 
    millionar til fordeling til rulleskiprosjekt i perioden 2014-2017.  
 
   KUD henstiller til at Norges Skiforbund (NSF) og Norges Skiskyttarforbund 
    (NSSF) samarbeidar om innstilling av kandidatar til desse ekstraordinære  
    midlane. 
     
    For 2014 og 2015 har forbunda med bakgrunn i kriteria under, foretatt 
     innstilling. I 2015 vart sju ulike anlegg tildelt tilsaman kr. 8,2 mill. Blant 
    desse sju anlegga fekk m.a. Langeland Skisenter tilsagn om ca. kr. 2,2 mill. 
 
   Begge forbund gjennomfører felles utlysning, og laga vert oppmoda til å rette 
    sin søknad til respektiv krets. På bakgrunn av kretsane si innstilling vil 
     forbunda gjere innstilling som vert oversendt KUD. 
 
   Det vert presisert at det er KUD som tek den endelege avgjersla når det gjeld 
   tildeling til konkrete prosjekt. 
 
   NSF meldte i 2014 inn ei samla oversikt over eksisterande og planlagde rulle- 
   skianlegg til KUD. Denne er no samanfatta med NSSF sin oversikt, og viser 
    med tydlegheit at det er mange gode krefter i så godt som alle kretsar som 
    arbeidar for sikker rulleskiferdsel. 
 
    



 

                                                                                       

 

 
Krav og kriterie 

 Kandidatane innstillast på bakgrunn av kriterie som KUD har meddelt: 
 

 Det rettast eigen søknad 1-2 sider til skikrets- eller skiskyttarkrets, der 
prosjektet kort vert beskrive i høve til; 
 

o namn på tiltak og anleggsnummer 
o føremål 
o eigarskap og rett til bruk av grunn 
o beskrivelse av tiltak 
o tidsplan 
o finansiering 
o søknadsbeløp 
o informasjon om ordinær spelemiddelsøknad 
o anlegget sin plass i kommunale planar 

 
I tillegg sender ein følgjande vedlegg med søknaden: 
- oppdatert kostnadsoverslag og finaniseringsplan 
- idrettsfunksjonell førehandsgodkjenning 
 

 Utbetaling av midlar kan først skje når ein søknad om ordinære 
spelemidlar er funne formelt i orden i fylkeskommunen. Det må difor 
sendast ein ordinær spelemiddelsøknad, i tillegg til søknad om midlar frå 
det anleggspolitiske programmet. Her må det m.a. presiserast om kvar 
ein er i prosessen med den ordinære spelemiddelsøknaden. 
 

 Samla statleg tilskot kan ikkje overstige 50% av godkjente 
tilskotsberettiga kostnader i prosjektet. 

 

 I 2016 er det presisert at det kun er kostnader som direkte omhandlar 
sjølve rulleskitraseen, standplass og evt. tilliggande asfaltert flate (for 
teknisk trening/ opplæring) som kan leggast til grunn i budsjettet for 
tildeling av midlar. 

 

 I vurdering av søknadane vil ein prioritere planar som er realiserbare i 
nær framtid (fortrinnsvis innanfor tildelingsåret) 

 

 Anleggsetablering i nærleiken av befolkningstette område vert prioritert 
 

 Ved utforming av løypeprofil må ein påsjå at denne også skal vere 
tilpassa born og breiddeaktivitet. 

 

 Det er ynskjeleg at rulleskianlegg innrettast med standplass for skiskyting 
 

Lag med medlemskap i NSF eller NSSF og kommunar kan søkje. Søkjar må 
vere eigar av anlegget det vert søkt om midlar til. 
 
Søknadsfrist er 15. januar 2016, og kretsane skal sende si innstilling til 
respektive forbund innan 31. januar 2016.  
 



 

                                                                                       

 

 
 
I denne runden har Sogndal Skisenter søkt om kr. 1,3 mill. i 
programsatsingsmidlar. Dette er einaste søkjar i Sogn og Fjordane i 2016.  
 
 
Forøvrig skal ein vere merksam på at Sogn og Fjordane Skiskyttarkrins kan 
ha motteke søknader som skikrinsen ikkje har oversikt over. 
 
Søknaden til Sogndal Skisenter er vedlagt. 
 
I Sogn og Fjordane Skikrins sin Anleggsplan 2013-2017 er rulleskiløype i 
Sogndal Skisenter prioritert som nummer 2 i handlingsprogrammet kap. 5.3. 
Sogn Skisenter (Heggmyrane) er prioritert som nummer 1. 
 
Skikrinsstyret må vere merksame på at prioriteringane er endra etter at 
Langeland Skisenter fekk tilsagn om programsatsingsmidlar sommaren 
2015. Dvs. at Langeland Skisenter no er ute av prioriteringslista som følgje av 
tilsagnet, og at Sogn Skisenter automatisk rykkjer opp frå 2. til 1. prioritet, 
medan Sogndal Skisenter rykkjer opp frå 3. til 2. prioritet. 

 
VEDTAK 

 Med bakgrunn i gjeldande anleggsplan og innkomne søknader gjer 
  Skikrinsstyret vedtak om at Sogndal Skisenter vert innstilt til 
  programsatsingsmidlar i 2016. 

 
   Innstilling og søknad vert oversendt NSF innan fristen 31. januar 2016. 
 
SAK 48 15-17 Tilsetjing av trenarressursar i skikrinsen 
   Bakgrunn 
   Viser til vedtak i Sak 32 15-17 Handlingsplan 2015-2016:  
     
    I samband med handsaminga av handlingsplanen drøfta Skikrinsstyret 
    moglegheitene for evt. å tilsette fleire trenarressursar i skikrinsen. Dette  
    med bakgrunn i dei gode erfaringane frå tilsetjinga av Even Hole som  
    krinstrenar i alpint. 
 
   VEDTAK 
   Skikrinsstyret gjer vedtak om at langrennskomiteen skal følgje opp saka i 
    samband med neste møte i komiteen. 
 
   Arthur Hegrenes utgreiar saka i lag med adm. 
 
SAK 49 15-17 Handlingsplan – arbeidsfordeling 
   Bakgrunn 
   Nestleiar i Skikrinsstyret, Finn Årdal, fremmar forslag om at det må gjerast 
    eit arbeid der det kjem fram ei tydlegare arbeidsfordeling knytt til tiltak i 
    skikrinsen sin Handlingsplan 2015-2016. 
 
   M.o.t. oppfølging og gjennomføring av tiltaka i handlingsplanen vil det mest 
    truleg forenkle arbeidet om ansvaret vert på personnivå, og ikkje kun på 
    komitè- og styrenivå. 



 

                                                                                       

 

 
    

VEDTAK 
 Skikrinsstyret gjer vedtak om å legge til rette for eit felles styre- og 
  komitèmøte våren 2016. Tema for møte skal m.a. vere prosess  
  knytt til arbeidsfordeling i Skikrinsstyret og komitèane. 

 
Styreleiar følgjer opp saka saman med adm. 

 
SAK 50 15-17 Bankkonto Heidersteikn 
   Bakgrunn 
   Sogn og Fjordane Skikrins sitt banksamband er i dag knytt til Sparebanken 
    Sogn og Fjordane. I tillegg har skikrinsen ein bankkonti i Sparebanken Vest 
    knytt til eit Heidersteiknfond i «gamle» Fjordane Skikrins. 
 
   I samband med saka fremmar leiar forslag om at Sogn og Fjordane Skikrins 
    skal overføre eit beløp frå skikrinsen sine ordinære konti i Sparebanken Sogn 
    og Fjordane til Heidersteiknfondet i Sparebanken Vest. 
 
   Fondet skal vidare nyttast til å ivareta Sogn og Fjordane Skikrins sitt arbeid  
    med Heidersteikn framover. 
 

VEDTAK 
  Skikrinsstyret gjer vedtak om at kontoen i Sparebanken Vest skal slettast, 
  og saldoen skal deretter overførast til Sogn og Fjordane Skikrins sin konto i 
   Sparebanken Sogn og Fjordane. 

 
Det skal vidare opprettast eit eige prosjekt i skikrinsen sitt budsjett 

 og rekneskap der midlane vert overført til. 
 
ORIENTERINGSSAKER 
SAK 51 15-17  Resultat frå Norges Skiforbund si klubbundersøking 
   Bakgrunn 
   Norges Skiforbund si klubbundersøking vart sendt ut til alle lag i 
    haust. Bakgrunnen for undersøkinga er knytt til utarbeiding av nytt  
    Skipolitisk Dokument 2016-2020.  
 

Forhåpentlegvis skal svara i klubbundersøkinga gje NSF ei god oversikt, og 
ein peikepinn på kva val og strategiar som skal leggast til grunn når nytt 

  Skipolitisk Dokument skal utformast.  
 
Spørsmåla i undersøkinga dekker mange kategoriar, t.d. økonomi, 

  anlegg, organisasjon, kompetanse, aktivitet, fråfall m.m.  
 
Oppsummering og resultat frå svara til laga i Sogn og Fjordane finn ein 

  vedlagt.  
 
   VEDTAK 
   Skikrinsstyret tek saka til orientering. 
 



 

                                                                                       

 

 
EVENTUELT 
 
Med venleg helsing 
Sogn og Fjordane Skikrins 
 
Inge Fænn (s)       Yngve Thorsen (s) 
Leiar        Adm. sjef 
 


